
ГОДИШЕН ЗБОРНИК 333

Никола ЖЕЖОВ УДК: 329(=163.3)„18“
323.1(497.7)„18“

ВМРО И АТЕНТАТОТ ВРЗ ЈУГОСЛОВЕНСКИОТ 
KPAJI АЛЕКСАНДАР КАРАЃОРЃЕВИЌ

Крашка содржина
Надворешната политика на Кралството на СХС (Ју- 

гославија) и БуГарија била во Голем степен. одредена од интен- 
зитешот на македонското прашање. Различните македонски 
емигрантски организации во Бугарија и особено ВМРО остро 
ce спротивставувале на подобрувањето на југословенско-бу- 
Гарските односи, затоа што сметале дека тоа ќе доведе до 
неправилно решавање на државно-правниот и национален 
статус на Македонија. Вниманието на ВМРО било насочено 
кон терорисшички акции во Вардарска Македонија под српс- 
ка власт, a раководството на оваа организација ce подготву- 
вало и за атентат врз југословенскиот крал Александар Ка- 
paiopieeiiK.Tpydoüi Ги опфаќа активностите на ВМРО и 
нејзиното учество во овој настан што претставувал прес- 
вртница 60 меѓународните односи пред почетокот на Вто- 
рата светска војна.

Клучни зборови: МАКЕДОНСКО ПРАШАЊЕ, ВМРО, ATEH- 
TAT, МАКЕДОНИЈА.

Во периодот меѓу двете светски војни односите помеѓу Крал- 
ството Југославија и Бугарија биле одредувани од степенот на зас- 
тапеноста на македонското прашање во нивната надворешна поли- 
тика. Југословенската влада како главен услов за подобрување на од- 
носите го потенцирала расформирањето на организацијата ВМРО 
која извршувала четнички и терористички акции во Македонија под 
српска власт. На 19 мај 1934 година бугарската влада на Кимон Геор- 
гиев со закон го забранила постоењето на ВМРО на Иван Михајлов 
по што била растурена целата нејзина организациона мрежа на тер- 
иторијата на Бугарија. Поголемиот дел на нејзиното членство бил 
уапсен од страна на бугарската власт, додека Михајлов заедно со не- 
говата сопруга Менча Карничева и неговиот соработник, Петар 
Ацев, побегнале на територијата на Турција. Со забраната на ВМРО

се сметало, посебно во политичките кругови во Кралството Југосла- 
вија, дека ќе престанат терористичките активности на оваа органи- 
зација. Меѓутоа ВМРО неколку години пред нејзиното расформи- 
рање, a и потоа, ce поврзала со некои сепаратистички организации и 
движења во Југославија, кои ce бореле против нејзиното уставно уре- 
дување и за отцепување на територии и формирање на независни др- 
жави.

Македонските организации, и особено ВМРО, остро ja крити- 
кувале српската асимилаторска и денационализаторска политика во 
Вардарска Македонија, за што ja сметале одговорна и српската крал- 
ска династија. Уште во средината на 20-тите години, раководството 
на ВМРО ce подготвувало за терористички акции против кралското 
семејство. На 27 март 1927 година, Иван Михајлов му предложил на 
вториот член на ЦК на ВМРО, Александар Протоѓеров, план за 
атентат врз југословенскиот крал Александар Караѓорѓевиќ. Според 
овој план требало да ce блокира кралскиот воз на железничката лин- 
ија по Вардарската долина и да ce убие Александар Караѓорѓевиќ. 
Иако, како најпогоден атентатор за таа вооружена акција ce предла- 
гал Владо Черноземски, Протоѓеров не ce согласил со тоа.1

Таквите планови и активности за вооружено дејствување про- 
должиле и на 20 април 1929 година кога како поканети гости на На- 
ционалниот комитет на македонските братства во Бугарија пристиг- 
нале водачите на усташката организација од Хрватска, д-р Анте Па- 
велиќ и Густав Перчец при што со раководството на ВМРО ce разго- 
варало за заедничка борба против големосрпската хегемонија во 
Кралството Југославија. По оваа средба, каде била донесена декла- 
рација за создавање на независна Македонија и Хрватска, властите 
во Белград на суд им изрекле смртни казни на Павелиќ и Перчец, по 
што и двајцата преминале во илегалност. Во исто време и македон- 
ските и хрватските емигрантски организации во Америка постигна- 
ле договор за соработка за заедничка борба против големосрпскиот 
режим во Југославија. Во Женева повторно дошло до средба помеѓу 
д-р Анте Павелиќ и Иван Михајлов, каде покрај разговорите за про- 
должување на соработката. Павелиќ настојувал да ce изврши атен- 
тат врз југословенскиот крал Александар Караѓорѓевиќ во содејство 
на усташката организација и ВМРО, на што Михајлов изразил воздр- 
жаност.2

1 Крум Благов, 50-те наи-големи атентата в бт>лгарската историл, класацил на наи- 
важните заговори, покушении, саботажи и отвличании до 2000-та година, Софил, 2000, 156.

: М итрс Стаменов, А тентатгт в Марсилин, Владо Черноземски. Живот, отдаден на 
Македонил, Софил, 1993, 10.

Во 1930 година со помош на Анте Павелиќ во арсеналот на 
ВМРО влегле илјада автоматски пушки кои биле купени од фаб- 
риката „Хајнрих Фолмер“. За возврат од страна на ВМРО на распо- 
лагање на усташката организација и бил испратен специјалист за 
употреба и ракување со експлозивни материи, a како инструктор на 
усташките терористи во нивниот логор за обука Јанка Пуста во 
Унгарија, во 1931 година отишол Кирил Дрангов. Соработката меѓу 
двете организации продолжила на 12 февруари 1933 година во Горна 
Џумаја (Благоевград) на Големиот собор на македонските еми- 
грантски организации на кој била истакната паролата за создавање 
на независна Македонија. На присутните им ce обратил и пратеникот 
од усташката емиграција, Марко Дошен кој дал подршка на таа 
идеја.3 Сите овие околности во непосредното опкружување на Југо- 
славија говореле дека овие две организации ce подготвувале за неко- 
ја крупна вооружена акција што би предизвикала поголеми потреси 
и поместувања во меѓународната политика, во оној дел што ce одне- 
сувал на состојбите на Балканот.

Активностите на усташката организација и на ВМРО, ги алар- 
мирале српските безбедносни служби кои ce ангажирале околу от- 
кривањето на плановите за атентат. По однос на откривањето на 
плановите за евентуален атентат врз југословенскиот крал од страна 
на владата во Белград бил ангажиран Владета Миличевиќ кој бил 
долгогодишен висок функционер во министерството за внатрешни 
работи, подоцна вклучен и во Интерпол. Вмешаноста на ВМРО во 
подготовките за атентат, Миличевиќ успеал да ja открие преку извес- 
ниот Грубер кој бил врбуван да соработува со српските безбедносни 
и разузнавачки служби. Како уфрлен српски агент во усташката 
организација, Грубер отпатувал во Софија каде бил пречекан од 
група Македонци блиски до Иван Михајлов. Секое движење и сред- 
бите на Грубер со круговите блиски до расформираната ВМРО биле 
следени од српскиот дипломатски претставник во Софија, Стева 
Ѓорѓевиќ, кој за тоа детално го известувал Миличевиќ.4 Според 
ваквите податоци што биле испраќани во Белград, со посредство на 
ВМРО, Грубер ce сретнал и со бугарскиот цар Борис III, a бил одне- 
сен и во куќата на Иван Михајлов кој потоа му ги покажал логорите 
каде ce обучувале терористите на неговата организација.5

11bidem, 11.
4 Vladeta Milićević, Ubistvo kralja u Marselju-pozadina jednog zločina, Beograd, 2000, 34.
5 Ibidem, 35.

PI додека главното внимание на српските безбедносни служби, 
сепак, било насочено кон усташката организација, припадници на 
ВМРО сеопфатно ce подготвувале за извршување на атентат врз 
југословенскиот крал. По забраната за дејствување на ВМРО во 
Бугарија, поголемиот дел од нејзините членови што биле блиски до 
Михајлов, мистериозно исчезнале. Во јули 1932 година, Владо Чер- 
ноземски за последен пат бил виден од неговата сопруга која од 
страна на ВМРО добивала финасиска помош во висина од 1000 лева 
месечно.6 Голема била веројатноста уште оттогаш да започнале под- 
готовките за марсејскиот атентат.

Од моментот кога била објавена веста за посетата на кралот 
Александар Караѓорѓевиќ на Франција, започнале забрзани подго- 
товки за подготвување на атентатот, во кои главна улога имала орга- 
низациската мрежа на ВМРО. Според податоците на српските без- 
бедносни служби, во еден усташки камп во Италија, лично пристиг- 
нал инструкторот на ВМРО, Владо Черноземски кој ja предводел 
обуката во боево гаѓање што ce вршела на мета во форма на совр- 
шена копија на силуетата на кралот Александар.7

Кон крајот на август 1934 година и Иван Михајлов отпатувал 
во Рим каде во хотелот „Континентал“ ce сретнал со Павелиќ и раз- 
говарал за деталите околу извршувањето на атентатот во присуство 
на претставник на италијанската власт. Во тие разговори бил изнесен 
предлогот, атентатот врз југословенскиот монарх да ce изврши дури 
и при неговата посета на Софија на што ce спротивставил Михајлов 
со образложение дека при тоа би можел да биде убиен и самиот бу- 
гарски цар Борис што би предизвикало несогледливи последици по 
Бугарија.8 * На крај бил усвоен предлогот атентатот да ce изврши при 
посетата на Караѓорѓевиќ на Марсеј, a во случај на неуспех да ce 
формираат уште три резервни групи кои би чекале евентуална добра 
можност за егзекуција. По предлог на Михајлов, на чело на марсе- 
јската група бил поставен искусниот атентатор Владо Черноземски.'' 
Но спротивно на ваквите српски тези, Иван Михајлов во сеќавањата 
за овој настан негирал било каква поврзаност и средба со Анте Па- 
велиќ, иако, според него, атентатот врз кралот Александар бил при- 
фатлив чин и за ВМРО и за усташкото движење. Михајлов, дури и 
демантирал дека ВМРО имала испратено свои инструктори за подго-

“ К. Благов, 50-те наи-големи атентата... op.cit., 155.
7 V. Milićević, Ubistvo kralja... op.cit.,55.
N Ibidem, 56.
4 Ibid., 56/57.

товка на атентатори во Јанка Пуста и другите усташки логори затоа 
што ако тој немал сознанија за тоа, „никој друг не би го знаел“.№ Соз- 
нанија за плановите на некои кругови од расформираната ВМРО да 
изврши атентат врз југословенскиот крал имале и некои личности од 
Воено-офицерската лига во Бугарија. Според таквите тврдења и по- 
крај тоа што ВМРО била расформирана и поголемиот дел од нејзи- 
ните раководители биле уапсени, cè уште постоела опасност за извр- 
шување на атентат врз Караѓорѓевиќ при неговата посета на Софија 
и тоа од „некоја егзалтирана група“." Во врска со посетата на Софи- 
ја од високиот југословенски гостин биле преземени сите мерки од 
бугарските безбедносни служби, но, впечаток правело спокојството 
на бугарскиот дворец кое всушност било „вдахновител на целата деј- 
ност на ВМРО-крило михајловисти“.* 11 12

Поврзаноста на ВМРО со плановите за атентат врз Алексан- 
дар Караѓорѓевиќ била повеќе од очигледна, иако Михајлов како 
нејзин водач ce обидувал да го прикрие директното учество. На денот 
на атентатот, Иван Михајлов ce наоѓал во Турција, во Истамбул, да- 
леку од местото на настанот, a тоа можеби било во функција да ce 
отргне вниманието на европската јавност од активноста на ВМРО. 
Сепак, иако постоеле две различни мислења за тоа, непобитен факт 
било дека Ванчо Михајлов ce наоѓал во Истамбул. Според едното 
мислење, на 9 октомври 1934 година во Истамбул, Турција, во домот 
на бугарскиот митрополит Андреј Велички, по ручекот излегле на 
терасата за да го испијат попладневното кафе, митрополитот и вода- 
чот на распупггената ВМРО, Иван Михајлов. Некаде околу 16 часот, 
Михајлов погледнал на часовникот и симболично го најавил поче- 
токот на Втората светска војна13. По мала пауза, Михајлов на збуне- 
тиот бугарски митрополит му објаснил дека бил испланиран атентат 
врз југословенскиот крал Александар Караѓорѓевиќ и дека во тој 
момент веќе бил убиен во францускиот град Марсеј. Водачот на рас- 
формираната ВМРО понатаму дообјаснил дека зад атентатот стоела 
не само ВМРО, туку и Германија и некои други земји, коишто не ги 
посочил. Утредента, на насловните страни на весниците, митрополи- 
тот го видел и прочитал сето она што претходниот ден му го имал

Иван Михаилов, Избрани произведенил, ст>ставители Крт>стк> Гергинов, Ц очо Бил- 
нрски, Софил, 1993, 472/473.

11 П ет гр  Хаджииванов, Спомени (1900-1944), Софил, 2006, 176.
12 Ibidem, 176.
п Пепгвр Лпов, ГРвтуване из дневниците на митрополит Андреи, глава на задгранич- 

ната Бтзлгарска православна цт>рква, Нк> КЗрк, 1937-1972, Марсилскилт атентат с участието 
на Ванчо Михаилов и ВМ РО  9 октомври 1934, Софил, 2002,19.

навестено неговиот гостин во однос на настаните што ce случиле во 
Франција.14

Според сеќавањата на Михајлов, еден месец пред марсејскиот 
атентат тој навистина ce наоѓал во Цариград (Истамбул), но не ужи- 
вал во привилегирана ситуација. Властите во Белград побарале од 
Турција да им го предаде Михајлов, но откако бил известен од тур- 
ската полиција за опасноста што му ce заканувала, тој заедно со со- 
пругата Менча Карничева побегнал во местото Кастамону каде ja 
разбрал веста за атентатот во Марсеј.15 По многу поминати години, 
кон крајот на 80-тите години на 20 век, Иван Михајлов во разговорот 
со една бугарска делегација во која бил и Димитар Гоцев, одрекувал 
било каква поврзаност на ВМРО и Германија во подготовките на 
атентатот.16 Михајлов, иако во поодминати години, со индигнација ги 
отфрлил тврдењата за некакви релации ВМРО-фашистичка Гер- 
манија, нагласувајќи дека тој не водел никакви разговори со прет- 
ставници на официјален Берлин и дека „сето тоа ce измислици“.17 
Ваквите несредени сеќавања на Иван Михајлов пред крајот на живо- 
тот, не го оспоруваат фактот за учеството на ВМРО во подготовките 
за атентатот во Марсеј.

Во октомври 1934 година француската влада го очекувала при- 
стигнувањето на југословенскиот крал Александар Караѓорѓевиќ во 
неговата прва официјална посета на Франција. На 9 октомври пара- 
ходот „Дубровник“ пристигнал во пристаништето во градот Марсеј, 
носејќи ги со себе високите гости од Југославија. Во тие моменти 
кралот Александар бил блед и на неговото лице ce гледала изнемош- 
теност, која веројатно била резултат на пловидбата. Друга причина 
за таквиот израз на лицето била неговиот страв од можен атентат. 
Службата за државна безбедност на Франција добила анонимно пис- 
мо, неколку дена пред посетата, во кое пишувало дека југословенски- 
от крал ќе биде убиен во Франција. Меѓутоа, поголемиот број од рел- 
евантните безбедносни фактори во Франција не ги сфатиле за сери- 
озно овие закани, бидејќи до тогаш не успеал ниту еден од планира- 
ните атентати врз некој државник или домашен политички функци- 
онер.'8

Посетата на Марсеј започнала со бавно придвижување на по- 
ворката среде толпата од народ, која ce создала за да го види висо-

14 Ibidem, 22.
15 И. Михаилов, Избрани произведенил... op.cit., 473.
1(1 Верољуб Андоновски, Сто години сегашност, Скопје, 2003, 264. 
р Ibidem, 265.
14 V. К. Volkov, Ubistvo kralja Aleksandra, Hitlerova zavera, Beograd, 1983, 30.

киот гостин од Југославија. Автомобилите ce движеле со брзина од 
околу 4 км на час, наместо со предвидените по протокол, 20 км, што 
било вообичаено за такви случаи. Однесувањето на луѓето во толпа- 
та било смирувачко и не постоеле било какви знаци дека може неш- 
то драматично да ce случи. Поворката со автомобилите ce движела 
на средината на улицата помеѓу трамвајските шини. Состојбата ука- 
жувала на тоа дека критичните моменти и стравувањата за атентат 
биле неоправдани.

Во тие моменти додека делегацијата со високиот југословенс- 
ки гостин ce движела по улицата, атентаторот Черноземски ce оби- 
дувал да ce пробие кон зградата на берзата од каде што сметал дека 
ќе биде највозможно да го изврши вооружениот напад. На аголот на 
улицата Сен Фереол, атентаторот му сигнализирал на неговиот 
соучесник Мио Крал дека тоа е најдоброто можно место за дејству- 
вање. Тој исто така му предочил на Крал дека доколку не успее, το- 
ram извршувањето на атентатот требало да биде должност на при- 
падникот на усташката организација со забелешка да фрли бомба во 
толпата народ за да може и Черноземски да си обезбеди повлеку- 
вање.19

Часовникот покажувал 4 и 20 минути попладне и поворката 
автомобили веќе ce наоѓала пред зградата на берзата во градот кога 
од толпата луѓе излегол еден човек. Полковникот Пиоле, кој бил 
еден од обезбедувањето на поворката, во тој момент ce обидел да го 
сврти коњот за да ce врати и да го заштити автомобилот во кој ce 
наоѓал кралот Александар. Меѓутоа, атентаторот бил побрз од него 
и успеал да ce искачи на платформата на кралскиот автомобил и да 
ce најде непосредно пред самиот крал Александар Караѓорѓевиќ. 
Потоа настаните ce случувале со огромна брзина. Атентаторот изва- 
дил револвер и испукал два куршуми во градите на кралот, кој пад- 
нал на седиштето целиот облеан во крв. Следниот истрел го погодил 
во раката францускиот министер за надворешни работи, Луј Барту. 
Револверските истрели го исплашиле возачот Фуасак, кој го запрел 
автомобилот и побегнал, додека генералот Жорж кој седел пред 
кралот Александар ce обидел да го онеспособи атентаторот, но бил 
погоден со револверски истрели, два во градите и по еден во секоја 
рака. Потоа врз терористот скокнал и ce обидел да го собори поли- 
цаецот Гали, но и тој бил застрелан.20 Во општата пукотница што 
настанала биле убиени и неколку луѓе од масата што ce собрала да го 
пречека југословенскиот крал.

'* Симо Ц. ТшрковиК, Балкански атентати-убити преко нишана, Београд, 2004, 79,

“ V. К.. Volkov, op.cit., 32.

По тие драматични и брзи настани ce установило дека кралот 
Александар Караѓорѓевиќ им подлегнал на раните. Во моментите 
пред да умре кралот, според кажувањето на министерот Јефтиќ, пос- 
ледните негови зборови биле: „Чувајте ми Југославију“, што е малку 
веројатно и повеќе имало пропагандно значење пред српската јав- 
ност. Атентатот врз ј угословенскиот крал бил погубен и за францус- 
киот министер за надворешни работи Луј Барту. Неговата прострел- 
на рана во подлактицата не била опасна по живот, но поради не- 
стручното поставување на завојот на неговата рана, дошло до обил- 
но крварење кое предизвикало губење на свест кај францускиот мин- 
истер. Во своето претсмртно интервју, водачот на ВМРО, Михајлов 
потенцирал дека атентатот воопшто не бил насочен кон министерот 
Барту и дека тоа било сосема случајно и ненамерно, иако можеби, 
според него, Германија и Италија имале интерес од неговото отстра- 
нување од политичката сцена.21

Во болницата во која бил донесен со ранетиот терорист, врз 
Барту била извршена хируршка интервенција, но неговото ослабено 
срце не можело да ги издржи тие напори, така што починал без да 
дојде при свест.22 Атентаторот бил пренесен во болницата во тешка 
состојба и околу 8 часот навечер, без да ce освести, подлегнал на пов- 
редите.23

При прегледот на личните работи на атентаторот, полицијата 
во неговите алишта пронашла чехословачки пасош на име Петер 
Келеман, како и револвери од марката „Маузер“ и „Валтер“ и бомба. 
Според некои сознанија оружјето со кое Черноземски го извршил 
атентатот било револвер марка „Маузер-Вестингер“ -  модел од ав- 
густ 1932 година, 7,63 мм со сериски број 7391.24 Српските весници во 
деталниот опис на оружјето истакнале дека револверот бил долг 
околу 40 см и тежок околу 1360 грама, со шаржер од десет куршуми.25 
Некои сознанија кои ce повикувале на кругови блиски до владата на 
Југославија, тврделе дека револверот со кој Черноземски го извршил 
атентатот бил од марката „Парабелум“.26 При проверката на негова- 
та десна рака била пронајдена тетоважа со иницијалите на ВМРО, 
череп, вкрстени коски и паролата „Слобода или смрт“. Атентаторот 
бил погребан на 12 октомври на гробиштата во Марсеј и неговиот

21 В. Андоновски, Сто години... op.cit., 265.
22 V. К. Volkov, Ubistvo kralja Aleksandra... op.cit., 33.
23 Ibidem, 34.
24 C. T inpK O B H h , Балкански атентати... op.cit., 68.
25 Ibidem, 69.
26 Milan Stojadinović, Ni rat, ni pakt, Jugoslavija izmedzu dva rata, Buenos Aires, 1963, 282.

гроб не бил одбележан.27 Погребот бил извршен на гробиштата „Св 
Петар“ во запечатен ковчег поради законската можност за извршу- 
вање на обдукција.28При обдукцијата на телото на атентаторот има 
веројатност дека бил пронајден куршум за кој ce сметало дека веро- 
јатно бил истрелан од неговиот соучесник од усташката организаци- 
ја, Мијо Крал. Тоа било договорено пред извршувањето на атентатот 
за да не проговори нешто во врска со неговото планирање во случај 
да биде фатен од страна на француските власти. Смртта кај атента- 
торот настанала од тој куршум, без да може да ja голтне отровната 
ампула која ja имал во неговата уста и која исто така ja чувал за да не 
биде жив фатен по атентатот.29 И околу овие факти работите не ce 
докрај разјаснети.

Атентаторот на југословенскиот крал Александар Караѓор- 
ѓевиќ бил Владо Георгиев -  Черноземски, кои во круговите на 
ВМРО, од каде што потекнувал, бил познат под името Владо Шо- 
ферот. Всушност, вистинското име на терористот не било ни горе- 
наведеното, туку Величко Димитров-Керин. Идентитетот на атен- 
таторот бил потврден и од бугарската влада. По ексхумацијата на 
неговото тело, отпечатоци од неговите прсти биле испратени во 
Бугарија при што на 16 октомври од директорот на полицијата 
Владимир Начев било објавено дека атентаторот ce викал Велич- 
ко Димитров -  Керин познат и под псевдонимот Владо Чернозем- 
ски, со прекар „Шоферот“.30

Владо Черноземски бил назначен од страна на раководството 
на ВМРО да ja изврши оваа тешка задача поради големиот број на 
атентати што пред тоа ги имал успешно извршено и неговата умеш- 
ност во ракувањето со оружје. Черноземски ja напуштил Бугарија во 
летото 1932 година, по наредба на ВМРО и местото на неговиот прес- 
тој не било познато. По налепницата што била пронајдена на него- 
виот багаж со потекло од унгарскиот град Печуј, ce сметало дека тој 
престојувал на територијата на Унгарија, но во кој дел, не можело со 
точност да ce утврди. Според информациите што доаѓале од кругови 
блиски до ВМРО, Владо Черноземски извесно време престојувал во 
усташкиот логор за обука на терористи во местото Јанка Пуста, каде 
бил инструктор по стрелање.31 * 24

27 М. Стаменов, op.cit., 25.
2ίί Георги Марков, Камбаните билт сами-насилие и политика в Бчлгарин 1919-1947, 

Софил, 1994, 114.
24 П. Лпов, Из дневниците на митрополит Андреи Вслички... op.cit., 32.
1,1 К. Благов, op.cit., 155.
Ή V. К. Volkov, op.cit., 76.

Поврзаноста на усташката организација со ВМРО ja потврдил 
и нејзиниот водач Анте Павелиќ, којшто истакнал дека биле отво- 
рени кампови за обука на терористи во Унгарија, во Јанка Пуста, Ra
fle како инструктор дошол Владо Черноземски. Павелиќ посочил де- 
ка такви кампови било планирано да ce отворат и на територијата на 
Англија, бидејќи терористичките акции не биле насочени само кон 
Југославија и Франција.32 Според некои податоци од југословенските 
безбедносни служби што изгледаат малку веројатни, ВМРО во пла- 
новите за атентат врз Караѓорѓевиќ ja имала и подршката и од извес- 
ниот Петар Данов кој бил основач на мистична религиска секта во 
Бугарија, во чиишто редови бил и еден од влијателните советници на 
царот Борис, архитектот Севов.33 Поради врските со бугарскиот 
двор, Данов бил во можност да им дава еден вид на азил на комунис- 
тите и полицијата не била во можност да интервенира поради тоа. 
Непосредно пред атентатот, под негова заштита ce нашол и Владо 
Черноземски за кој, овие податоци, потенцираат дека пред да ce 
вклучи во ВМРО бил член на БКП, што и останал до неговиот тра- 
гичен крај.34 Во овие тврдења ce одело до таму што одговорноста за 
атентатот врз југословенскиот крал ce префрлала не само во повр- 
заноста на Италија со Иван Михајлов, туку и помошта што советска- 
та безбедносна служба НКВД и ja давала на ВМРО.35

Веднаш по атентатот врз југословенскиот крал, истрагата на 
полицијата била насочена кон откривање на сите усташки терор- 
истички организации на териториите на поголем број европски др- 
жави, додека вниманието кон испитување на учеството на ВМРО во 
атентатот, било многу мало или воопшто никакво. Непосредните 
соработници на терористот на ВМРО во извршувањето на атентатот 
биле членовите на усташката организација Мијо Крал, Иван Рајиќ и 
Звонимир Поспишил, додека непосреден раководител на акдијата 
бил еден од првенците на оваа хрватска организација, Еуген Кватер- 
ник.

Организаторите на атентатот веројатно намерно не исплани- 
рале сигурно повлекување на атентаторите за да со нивното елим- 
инирање ce отстранат опасностите за откривање на нарачателите на 
тој чин. Во критичните моменти за дејствување на двајцата атента- 
тори, како доаѓало времето за непосредната акција, така Мијо Крал

12 П. Ипов, op.cit., 54.
” Јован Качаки, Краљеубиство y Марсељу-Завера, дезинформације, мистификације 

1934-9 октобар 2004, Београд, 2004, 73. 
м Ibidem, 73.
35 Ibid, 74.

станувал ce понервозен и колеблив во врска со успешниот исход на 
атентатот. На предлогот да ce повлечат од намерата за атентат врз 
кралот, ладнокрвниот Владо Георгиев му одговорил на хрватскиот 
усташ дека и него ќе го убие доколку не го следи, што подоцна на 
судењето било потврдено и од самиот Крал. Во моментот кога вни- 
манието на Черноземски било насочено кон автомобилот на кралот 
Александар, неговиот придружник Крал ja искористил толпата на- 
род и побегнал од мест.ото на настанот. Со тоа и дефакто било потвр- 
дено дека усташките активисти, директно не учествувале во непо- 
средната физичка ликвидација на југословенскиот крал.

Во однос на полициската истрага што ce водела за атентатот 
врз кралот Александар Караѓорѓевиќ, експертите забележале и дека 
во официјалните документи постоеле многу недоречености кој во 
голем дел го отстранувале сомнежот за директното учество на 
ВМРО. Така, иако француската полиција располагала со сознанија и 
докази дека потеклото на бомбите најдени кај Владо Черноземски 
било од една италијанска фабрика во Милано и дека револверите 
најдени кај атентаторот биле купени со посредство на италијанска 
фирма од Германија во 1932 година, за тоа не ce зборувало во судска- 
та постапка. На тој начин ce избегнувало прашањето за евентуална- 
та замешаност и на Италија во атентатот. Но, поголемиот број на 
сознанија оделе во правец на тоа дека во извршувањето на атентатот 
усташката организација ce поврзала со „фашистичката ВМРО на 
Иван Михајлов во Бугарија“.36

Околу атентатот врз кралот Александар Караѓорѓевиќ ce по- 
веќе ce потенцирала и вклученоста на Германија и Хитлер при што 
не ce одбегнувало да ce истакне дека „помош била обезбедена од два 
пониски италијански слоеви и ВМРО“.37 Во однос на директниот ег- 
зекутор на југословенскиот владетел воопшто не постоело сомне- 
вање дека тоа бил блискиот соработник на Михајлов, „македонскиот 
шофер“ Владо Черноземски.38 Европската јавност со сигурност била 
уверена дека „револверистот на ВМРО Владо Черноземски го уби 
кралот Александар во Марсеј на 9 октомври 1934 година“.39 Но, спо- 
ред ваквите мислења, убиството на кралот Александар Караѓорѓе-

36 Sam Vaknin, Terrorists and Freedom Fighters, 2nd edition, editing and design Lidija Rangelovs- 
ka, Skopje, 2004, 77.

37 ibidem, 77.
38 Ibid.
34 Ivo Banac, The National Question in Yugoslavia-origins, history, politics, Ithaca, London, 326; 

Пегвр Лпов, Из дневниците на митрополит Андреи Велички-Никола Гешев които не беше 
само полицаи, Софил, 2002,128-131.

виќ кое било круна на дејствувањето на оваа организација, значело и 
крај на постоењето на ВМРО.40

Интересен е фактот што полициската истрага во голема мер- 
ка, можеби и намерно, го запоставила прашањето за учеството на 
ВМРО во подготовките и извршувањето на атентатот. Нејзината 
улога во тоа од страна на истражните органи била маргинализирана, 
што било сосема погрешно, поради фактот што оваа организација го 
дала непосредниот извршител на атентатот, a во годините пред тоа 
имала огромен удел во обуката на припадници на усташката органи- 
зација за терористичко дејствување. Конечно, останал тајна и иден- 
титетот на таинствениот брачен пар Вудрачек, наредбодавците и 
главните раководители со акцијата. Најчестите претпоставки за нив- 
ниот идентитет, посебно на Петар Вудрачек, биле дека зад него ce 
криел водачот на усташкото движење Анте Павелиќ, но не е исклу- 
чена можноста дека оваа личност би можел да биде и Иван Миха- 
јлов, водачот на распуштената ВМРО и дека неговото присуство во 
Истамбул за време на атентатот било само алиби за да ce одврати 
вниманието од неговото евентуално учество во овие настани. Во ко- 
рист на оваа претпоставка оди и неверојатната точност со која Ми- 
хајлов му го наговестил атентатот на бугарскиот митрополит Андреј 
Велички, што упатува на тоа дека бил многу добро запознаен со пла- 
новите за неговото извршување. Во правец на директното учество на 
ВМРО во атентатот врз југословенскиот крал оделе и тајните српс- 
ки елаборати што ja анализирале активноста на оваа организација. 
Според една таква српска анализа за историјатот на ВМРО, главна- 
та причина за ликвидацијата на Александар Караѓорѓевиќ бил фак- 
тот што тој учествувал во создавањето на Балканскиот пакт од 1934 
година. Обидот за привлекување на Бугарија во рамките на Пактот, 
според ова тврдење, претставувал иницијална каписла, ВМРО и неј- 
зините усташки сојузници да го испланираат и остварат атентатот во 
Марсеј, меѓу другото и поради стравот на Михајлов од евентуално 
подобрување на односите меѓу владите во Белград и Софија.41

По разгледувањето на сите показатели, доказите оделе во пра- 
вец на тоа дека убиството на југословенскиот крал Александар Кара- 
ѓорѓевиќ било внимателно подготвено и испланирано од страна на 
раководството на фашистичка Германија. Тајната операција била 
наречена „Тевтонски меч“. Мозокот на операцијата биле самите пр-

4" Ibidem, 326.
41 Архив Србије и Црне Горе, фонд 14, кут. 29, Постанак, развитак и организација 

Унутрашње Македонске Револуционарне Организације В.М.Р.О., 262.

венци на Третиот Рајх, Хитлер, Химлер и Херман Геринг, додека за 
директен раководител на операцијата бил назначен генералот Ханс 
Шпајдел, за што сведочеле писмата испратени до него од страна на 
Геринг и од шефот на германската тајна служба. И покрај вмешанос- 
та во атентатот, Шпајдел и по пропаѓањето на нацистичка Германи- 
ја ja продолжил својата генералска кариера, но тогаш како генерал 
на новоформираната воено-политичка организација-НАТО. За кон- 
тактите на усташката организација и ВМРО со фашистичка Герма- 
нија во периодот пред атентатот врз југословенскиот крал Алексан- 
дар Караѓорѓевиќ посведочил и водачот на хрватските усташи Анте 
Павелиќ, кој не криел дека имал средба со Хајнрих Химлер, еден од 
клучните фигури во тогашна фашистичка Германија, кога веројатно 
биле утврдени плановите за претстојниот атентат.42 Контактите на 
Михајлов со Германија биле негирани од страна на поранешниот 
водач на ВМРО и покрај тоа што во писмото на Шпајдел до Геринг 
испратено на 3 октомври 1934 година ce истакнувало дека герман- 
скиот офицер заедно со Ванчо Михајлов, ги разгледале сите окол- 
ности и решиле атентатот да ce изврши во градот Марсеј.43 По атен- 
татот Михајлов само ги потврдил ваквите тези со неговата поддршка 
на убиството за кое нагласил дека претставува удар за режимот на 
Кимон Георгиев кој во лицето на југословенскиот крал имал голема 
политичка и морална поткрепа.44 Михајлов во повеќе наврати ce 
обидувал да ce огради од неговите контакти со владите на фашистич- 
ките држави околу плановите за атентатот при што негирал дека 
Германија била вмешана, a ги отфрлувал и обвиненијата дека имал 
средби со Мусолини, иако признал дека „Италија ce послужила со 
македонските националисти како инструмент“.45 Поранешниот во- 
дач на ВМРО, сепак ja презел одговорноста на неговата организаци- 
ја за убиството на југословенскиот крал.46 Во сите овие настани нео- 
спорна била улогата и учеството на ВМРО. Колку и да не била насо- 
чувана истрагата во правец на откривањето на вмешаноста на оваа 
македонска организација во подготовката на атентатот, фактите 
зборувале поинаку. He само што директниот егзекутор потекнувал 
од нејзините редови, туку и улогата на нејзиниот водач Иван Михај-

42 П. Лпов, op.cit., 54/55.
43 Костадин Палешутски, Македонското освободително движение 1924-1934, Софин, 

1998,322.
44 Ibidem, 322.
45 Nada Kisić Kolanović, Zagreb-Sofija-prijateljstvo po mjeri ratnog vremena 1941-1945, Zagreb, 

2003, 109.
4hIbidem, 109/110.

лов останала вешто прикриена, бидејќи вниманието на јавноста по 
извршениот атентат било насочено кон хрватската усташка органи- 
зација, која судејќи no ce одиграла епизодна улога. Атентатот врз 
кралот Александар Караѓорѓевиќ претставувал круна на сите убист- 
ва што организацијата ВМРО ги вршела во периодот помеѓу двете 
светски војни. Овој атентат претставувал пресвртница во меѓународ- 
ните односи и продор на влијанието на фашистичките држави врз 
некои од владите на балканските земји. Вистинските нарачатели на 
атентатот биле Италија и Германија кои го искористиле непријател- 
скиот однос на ВМРО кон Кралството Југославија.

(Рецензент: ироф. д-р Даринка Пешреска)

Summary

The Foreign policy o f the Kingdom ofSCS (Yugoslavia) and Bul
garia was determined with the macedonian question. The different 
macedonian emigrant organizations in Bulgaria, specially IMRO were 
against the policy o f better yugoslavian-bulgarian relations, because 
they thought that it want solve the national and state position o f Mace
donia. The attention o f IMRO was focused on terrorist activities in the 
Vardar part o f Macedonia under the Serbian authority, and the lider- 
ship o f this organization was preparing for assassination o f the Yugo
slavian king Alexander Karagjorgjevic.

